
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
«Коми Республикаын меставывса асвеськöдлан органъяслы бать-мамтöм да бать-мам дöзьöртöг кольöм челядьöс, а сiдзжö бать-мамтöм да бать-мам дöзьöртöг кольöм челядь лыдö пырысьясöс олан жыръясöн могмöдан государственнöй уджмогъяс сетöм да социальнöя медалан сёрнитчöмъяс серти олан жыръяс сетан ног йылысь» Коми Республикаса Оланпас збыльмöдан мераяс йылысь

«Коми Республикаын меставывса асвеськöдлан органъяслы бать-мамтöм да бать-мам дöзьöртöг кольöм челядьöс, а сiдзжö бать-мамтöм да бать-мам дöзьöртöг кольöм челядь лыдö пырысьясöс олан жыръясöн могмöдан государственнöй уджмогъяс сетöм да социальнöя медалан сёрнитчöмъяс серти олан жыръяс сетан ног йылысь» Коми Республикаса Оланпас збыльмöдöм могысь Коми Республикаса Правительство шуис:

1. Вынсьöдны:

1)  Коми Республикаын меставывса асвеськöдлан органъясöн 2011 вося тöвшöр тöлысь 1 лунöдз Коми Республикаса государственнöй оланiн фондса олан жыръясын нуждайтчысьяслöн учётö пырысь гражданаöс, а сiдзжö Коми Республикаын меставывса асвеськöдлан органъясын учётö пырысь гражданаöс социальнöя медалан сёрнитчöмъяс серти сетан муниципальнöй оланiн фондса олан жыръясын нуждайтчысь граждана лыддьöгö пыртан ног да условиеяс 1 №-а содтöд серти;

2) «Коми Республикаын меставывса асвеськöдлан органъяслы бать-мамтöм да бать-мам дöзьöртöг кольöм челядьöс, а сiдзжö бать-мамтöм да бать-мам дöзьöртöг кольöм челядь лыдö пырысьясöс олан жыръясöн могмöдан государственнöй уджмогъяс сетöм да социальнöя медалан сёрнитчöмъяс серти олан жыръяс сетан ног йылысь» Коми Республикаса Оланпасын (водзö – Коми Республикаса оланпас) пасйöм гражданалы Коми Республика мутасын муниципальнöй мукöд юкöн мутасын олан жыръяс сетан ног 2 №-а содтöд серти.

2. Урчитны органъяслы, кодъяслы сетöма Коми Республикаса олöмö пöртысь власьт органъяслысь уджмогъяс:

1) Коми Республикаса йöзлы отсöг сетан агентстволы (водзö – Агентство)  гöгöрвоöдны да сетны вöзйöмъяс Коми Республикаын муниципальнöй районъясса (кар кытшъясса) муниципальнöй юкöнъяслöн меставывса асвеськöдлан органъясöн (водзö – меставывса асвеськöдлан органъяс) Коми Республикаса Оланпасын пасйöм гражданаöс олан жыръясöн могмöдан государственнöй уджмогъяс серти;

2) Коми Республикаса сьöм овмöс министерстволы босьтны меставывса асвеськöдлан органъяссянь быд во волöн рака тöлысь 1 лунöдз лыддьöгъяс, а сiдзжö меставывса асвеськöдлан лöсялана органöн вынсьöдöм социальнöя медалан сёрнитчöм серти олан жыр плошадь сетан норма йылысь юöръяс, медым артавны лöсялана финансöвöй воын Коми Республикаса республикансöкй сьöмкудйöн урчитöм Вештöмъяслöн республиканскöй фондысь субвенция мында.

3.  Тшöктыны Агентстволы гöгöрвоöдны тайö шуöм збыльмöдöмсö.

Коми Республикаса Юралысь                                                  В.Гайзер 

Сыктывкар

2011 вося урасьöм тöлысь 17 лун

18 №

ВЫНСЬÖДÖМА

Коми Республикаса Правительстволöн
2011 во урасьöм тöлысь 17 лунся 18 №-а шуöмöн 

(1 №-а содтöд)
Коми Республикаын меставывса асвеськöдлан органъясöн 2011 вося тöвшöр тöлысь 1 лунöдз Коми Республикаса государственнöй оланiн фондса олан жыръясын нуждайтчысьяслöн учётö пырысь гражданаöс, а сiдзжö Коми Республикаын меставывса асвеськöдлан органъясын учётö пырысь гражданаöс социальнöя медалан сёрнитчöмъяс серти сетан муниципальнöй оланiн фондса олан жыръясын нуждайтчысь граждана лыддьöгö пыртан 

НОГ ДА УСЛОВИЕЯС
1. Тайö Пöрадоксö да условиеяссö дасьтöма «Коми Республикаын меставывса асвеськöдлан органъяслы бать-мамтöм да бать-мам дöзьöртöг кольöм челядьöс, а сiдзжö бать-мамтöм да бать-мам дöзьöртöг кольöм челядь лыдö пырысьясöс олан жыръясöн могмöдан государственнöй уджмогъяс сетöм да социальнöя медалан сёрнитчöмъяс серти олан жыръяс сетан ног йылысь» Коми Республикаса Оланпасса (водзö – Коми Республикаса Оланпас) 15 статья серти да лöсьöдöма Коми Республикаын муниципальнöй районъясса (кар кытшъясса) муниципальнöй юкöнъяслöн меставывса асвеськöдлан органъясöн (водзö – меставывса асвеськöдлан органъяс) бать-мамтöм да бать-мам дöзьöртöг кольöм челядьöс, а сiдзжö бать-мамтöм да бать-мам дöзьöртöг кольöм челядь лыдö пырысьясöс, кодъяслöн абу олан жыр либö эм гражданалöн эмбурö пырысь ас оланiн фондса олан жыр, кодöс урчитöм ногöн шуöма пыр овны позьтöмöн, велöдан учреждениеын либö социальнöя могмöдан учреждениеын, а сiдзжö уджсикасö став тшупöда велöдан учреждениеясын олöм бöрын либö Россия Федерацияса Вооруженнöй Вынъясын служитöм бöрын либö вöля мырддьöмöн мыж вештан учреждениеясысь воöм бöрын (водзö – граждана), социальнöя медалан сёрнитчöмъяс серти сетан муниципальнöй оланiн фондса олан жыръясын нуждайтчысь гражданалöн лыддьöгъясö (водзö – лыддьöгъяс)  пыртан ног да условиеяс.
2. Тайö Пöрадок да условиеяс серти меставывса асвеськöдлан органъяс пыртöны лыддьöгъясö урчитöм ног серти олан жыръясöн абу могмöдöм гражданаöс, кодъяс:
1) сулалöны 2011 вося тöвшöр тöлысь 1 лунöдз Коми Республикаса государственнöй оланiн фондса олан жыръясын нуждайтчысьяслöн учётын, кодъяслысь учёт делöяссö Коми Республикаса йöзлы отсöг сетан агентство (водзö – Агентство) сетöма меставывса асвеськöдлан органъяслы;

2) сулалöны меставывса асвеськöдлан органъясын учёт вылын. 
3. Гражданаöс лыддьöгö пыртöны 2011 вося рака тöлысь 1 лунöдз меставывса асвеськöдлан органъяслöн социальнöя медалан сёрнитчöмъяс серти сетан муниципальнöй оланiн фондса олан жыръясын нуждайтчысь гражданалöн лыддьöгъясö гражданаöс пыртöм йылысь помшуöмö подуласьöмöн.
4. Тайö Пöрадоклöн да условиеяслöн 2 пунктса 1 подпунктын пасйöм гражданалысь учёт делöяссö 2011 вося урасьöм тöлысь 28 лунöдз Агентство сетö меставывса асвеськöдлан лöсялана органлы:
1) Коми Республика мутасын эрдöдан да медводдза учётö сувтöдан ин серти либö тöралысь (тöждысьысь) аскотырын олан медбöръя ин серти – гражданалы, кодъяслöн абу сетöм олан жыр;
2) гражданалöн эмбурö пырысь олан жыр серти, кодöс урчитöм ногöн шуöма пыр овны позьтöмöн, либö тöралысь (тöждысьысь) аскотырын олан медбöръя ин серти – гражданалы, кодъяслöн эм гражданалöн эмбурö пырысь ас оланiн фондса олан жыр, кодöс урчитöм ногöн шуöма пыр овны позьтöмöн;

3) недыр кадколастö олан места серти (бать-мамтöм да бать-мам дöзьöртöг кольöм челядьлы учреждение, öтуволанiн, тöралысьлöн (тöждысьысьлöн) аскотыр, приёмнöй аскотыр, мукöд) – гражданалы, кодъясöс эрдöдiсны да медводдзаысь учётö сувтöдiсны эз Коми Республика мутасын, а сiдзжö гражданалы, кодъясöс эрдöдiсны да медводдзаысь учётö сувтöдiсны олан пунктъясын, кодъясöс урчитöм ногöн шуöма пöдсаöн.

5. Учёт делöяссö Агентство ыстö меставывса асвеськöдлан органъяслы инпас серти пошта пыр заказнöй корреспонденцияöн сетöм йылысь юöртöмöн либö сетöны меставывса асвеськöдлан органлы Агентство жырйын.

Учёт делöö пырысь документъяссö Агентство сетö папка-скорошивательын найöс дорвывтöмöн.

Учёт делöын эм документъяслысь стöч ним да быд документлысь лист лыд пасйöмöн опись.

6. Учёт делöсö сетöны Агентствоöн да меставывса асвеськöдлан органöн уполномочитöм йöзöн кырымалöм учёт делöяс примитан-сетан актö подуласьöмöн, мый дасьтöма тайö Пöрадок да условиеяс дорö содтöд серти кык экземплярын, медводдзасö сетöны меставывса асвеськöдлан органлы, мöдсö – Агентстволы.

Агентствоса жырйын меставывса асвеськöдлан органъяслы учёт делöяс сетiгöн примитан-сетан актсö кырымалöны Агентствоöн да меставывса асвеськöдлан органöн уполномочитöм йöз учёт делöяс сетан лунö.

7. Пошта пыр учёт делöяс ыстiгöн на дорö содтöны учёт делöяс примитан-сетан акт кык экземплярын, кодъясöс кырымалöма Агентствоöн уполномочитöм морт.

Учёт делöяс босьтан кадпассянь меставывса асвеськöдлан орган вит уджалан лунöн ыстö заказнöй письмööн босьтöм йылысь юöртöмöн Агентствоса инпас серти учёт делöяс примитан-сетан актлысь кырымалöм экземпляр.

8. Учёт делöяс примитан кадпассянь найöс видзöмысь кывкутöны меставывса асвеськöдлан органъяс.

Меставывса асвеськöдлан органъяслы учёт делöяс сетан кадпасöдз найöс видзöмысь кывкутö Агентство.

9. Меставывса асвеськöдлан орган лыддьöгö пыртö:

1) тайö Пöрадоклöн да условиеяслöн 2 пунктса 1 подпунктын пасйöм гражданаöс - социальнöя медалан сёрнитчöмъяс серти сетан Коми Республикаса государственнöй оланiн фондса олан жыръясын нуждайтчысьяслöн учётö найöс пыртан кадпас серти;

2)  тайö Пöрадоклöн да условиеяслöн 2 пунктса 2 подпунктын пасйöм гражданаöс – меставывса асвеськöдлан органъясын учётö найöс пыртан кадпас серти.

10. Гражданин кö öтпырйö сулалiс социальнöя медалан сёрнитчöмъяс серти сетан Коми Республикаса государственнöй оланiн фондса олан жыръясын нуждайтчысьяслöн учётын да  меставывса асвеськöдлан органъясын учётын, меставывса асвеськöдлан органъяс лыддьöгö пыртöны гражданинöс Коми Республикаса олöмö пöртысь власьт уполномочитöм органöн либö меставывса асвеськöдлан уполномочитöм органöн  учётö примитöмлöн воддзаджык кадпас серти.

11. Коми Республикаса государственнöй оланiн фондса олан жыръясын нуждайтчысьяслöн учётö да (либö) муниципальнöй оланiн фондса олан жыръясын нуждайтчысь учётö гражданаöс примитан кадпасыс кö öткодь некымын гражданалöн, лыддьöгсö дасьтöны налысь овъяс анбур серти гижöмöн.

Коми Республикаын меставывса асвеськöдлан органъясöн 2011 вося тöвшöр тöлысь 1 лунöдз Коми Республикаса государственнöй оланiн фондса олан жыръясын нуждайтчысьяслöн учётö пырысь гражданаöс, а сiдзжö Коми Республикаын меставывса асвеськöдлан органъясын учётö пырысь гражданаöс социальнöя медалан сёрнитчöмъяс серти сетан муниципальнöй оланiн фондса олан жыръясын нуждайтчысь граждана лыддьöгö пыртан 

ног да условиеяс дорö
СОДТÖД

2011 вося тöвшöр тöлысь 1 лунöдз Коми Республикаса государственнöй оланiн фондса олан жыръясын нуждайтчысьяслöн учётö пырысь гражданалысь учёт делöяс примитан-сетан 

20__ вося _____ тöлысь ____ лусянь
___ №-а АКТ

Тайö актсö дасьтöма Коми Республикаса йöзлы отсöг сетан агентствоöн 
______________________________________ -лы 2011 вося тöвшöр тöлысь 1 

(меставывса асвеськöдлан орган ним)

лунöдз Коми Республикаса государственнöй оланiн фондса олан жыръясын нуждайтчысьяслöн учётö пырысь гражданалысь учёт делöяс йылысь: 
	Д/в  №
	Учёт делö №
	Гражданинлöн О.Н.В., чужан кадпас 
	Коми Республикаса государственнöй оланiн фондса олан жырйын нуждайтчысьяслöн учётö примитан кадпас
	Учёт делöса лист лыд

	1
	2
	3
	4
	5

	
	
	
	
	

	
	
	
	
	


Актсö дасьтöма кык экземплярын быдöн ____ лист вылын.

Тайö акт серти учёт делöяссö:

Сетiс

_________________________  __________ ___________________

Коми Республикаса йöзлы отсöг             Кырымпас       (кырымпас гöгöрвоöдöм)

сетан агентствоса чина морт                   П.М.

Примитiс

_________________________  __________ ___________________

Меставывса асвеськöдлан органса           Кырымпас       (кырымпас гöгöрвоöдöм)

чина морт                                                       П.М.

Учёт делöяс сетöм серти пасйöдъяс: __________.
ВЫНСЬÖДÖМА

Коми Республикаса Правительстволöн

2011 во урасьöм тöлысь 17 лунся 18 №-а шуöмöн 

(2 №-а содтöд)
«Коми Республикаын меставывса асвеськöдлан органъяслы бать-мамтöм да бать-мам дöзьöртöг кольöм челядьöс, а сiдзжö бать-мамтöм да бать-мам дöзьöртöг кольöм челядь лыдö пырысьясöс олан жыръясöн могмöдан государственнöй уджмогъяс сетöм да социальнöя медалан сёрнитчöмъяс серти олан жыръяс сетан ног йылысь» Коми Республикаса Оланпасын пасйöм гражданалы Коми Республика мутасын муниципальнöй мукöд юкöн мутасын олан жыръяс сетан 

НОГ
1. Тайö Пöрадоксö дасьтöма «Коми Республикаын меставывса асвеськöдлан органъяслы бать-мамтöм да бать-мам дöзьöртöг кольöм челядьöс, а сiдзжö бать-мамтöм да бать-мам дöзьöртöг кольöм челядь лыдö пырысьясöс олан жыръясöн могмöдан государственнöй уджмогъяс сетöм да социальнöя медалан сёрнитчöмъяс серти олан жыръяс сетан ног йылысь» Коми Республикаса Оланпаслöн (водзö – Коми Республикаса Оланпас) 9 статьяса 4 юкöн серти да сiйö урчитö Коми Республикаын муниципальнöй районъясса (кар кытшъясса) муниципальнöй юкöнъяслöн меставывса асвеськöдлан органъясöн (водзö – меставывса асвеськöдлан органъяс) Коми Республикаса Оланпасын пасйöм гражданаöс, кодъясöс пыртöма социальнöя медалан сёрнитчöмъяс серти сетан муниципальнöй оланiн фондса олан жыръясын, Коми Республика мутасын муниципальнöй мукöд юкöн (водзö – муниципальнöй мукöд юкöн) мутасын социальнöя медалан сёрнитчöмъяс серти муниципальнöй оланiн фондса олан жыръясын (водзö – олан жыръяс)   нуждайтчысь гражданалöн лыддьöгъясö (водзö – граждана) (водзö - лыддьöгъяс).
2. Гражданалы олан жыръяссö сетöны муниципальнöй мукöд юкöн мутасын сэк, кор мутасын эм прöст олан жыръяс, кодъясöс урчитöма сетны гражданалы Коми Республикаса оланпас серти (водзö – прöст олан жыръяс), муниципальнöй юкöн мутасын кö абу гражданалы сетöм могысь колана олан жырйыс, меставывса асвеськöдлан органъяс примитiсны гражданаöс лыддьöгö пыртöм йылысь помшуöм да граждана сöгласöсь муниципальнöй мукöд юкöн мутасын олан жыръяс сетöм вылö.

3.  Муниципальнöй юкöнлöн меставывса асвеськöдлан органъяс сетöны Коми Республикаса йöзлы отсöг сетан агентстволы (водзö – Агентство) налöн мутасын прöст олан жыръяс йылысь да меставывса асвеськöдлан пасйöм органъяслöн лыддьöгъясын гражданаöс пырттöм йылысь юöр муниципальнöй эмбурö пасйöм олан жыръяс ньöбан кадпассянь либö найöс выльмöдан кадпассянь 5 уджалан лунöн.

Юöрын пасйöны прöст олан жыръяс серти татшöм юöръяс:

1) олан жыр меститчан инпас;

2) прöст олан жыр меститчан стрöйба сикас (кирпич, панель, пу, мукöд);

3) жыр лыд;

4) öтув плошадь;

5) кутшöм коммунальнöй бурлун эм.

Юöр дорö индöны муниципальнöй оланiн фондö прöст олан жырлысь пырöмсö эскöдысь документ копияяс.

4. Олан жыръяссö сетöны гражданалы муниципальнöй мукöд юкöн мутасын öчередь серти социальнöя медалан сёрнитчöмъяс серти муниципальнöй оланiн фондса олан жыръясын нуждайтчысь гражданалöн öтувъя лыддьöг серти (водзö – öтувъя лыддьöг), мый дасьтö Агентство меставывса асвеськöдлан органъясöн Коми Республикаса Оланпас серти мунан волöн рака тöлысь 1 лунöдз быд во сетан лыддьöгъясö подуласьöмöн.

Öтувъя лыддьöгсö Агентство дасьтö мунан волöн рака тöлысь 10 лунöдз.

5. Гражданаöс öтувъя лыддьöгö пыртöны меставывса асвеськöдлан органъясöн найöс лыддьöгъясö пыртан кадпас серти.

Лыддьöгъясö гражданаöс примитан кадпасыс кö öткодь некымын гражданалöн, öтувъя лыддьöгсö дасьтöны налысь овъяс анбур серти гижöмöн.

6. Öтувъя лыддьöг серти Агентство тайö Пöрадокса 3 пунктын пасйöм юöр босьтан кадпассянь 3 уджалан лунöн ыстö меставывса асвеськöдлан лöсялана органлы, кодi примитiс гражданинöс лыддьöгö пыртöм йылысь помшуöм, муниципальнöй мукöд юкöн мутасын сылы олан жыр сетны позянлун йылысь  извещение (водзö – извещение).
7. Гражданинлы сетны колана олан жырйыс кö абу муниципальнöй юкöн мутасын, лыддьöгö гражданинöс пыртöм йылысь помшуöм примитысь меставывса асвеськöдлан орган  Агентствосянь извещение воан кадпассянь 3 уджалан лунöн ыстö заказнöй письмööн юöртöмöн либö ачыс сетö гражданинлы муниципальнöй мукöд юкöн мутасын сылы олан жыр сетны позянлун йылысь  юöртöм (водзö – юöртöм).

8. Гражданинöн юöртöм босьтан кадпассянь 5 уджалан лунöн кö сысянь оз во лыддьöгö сiйöс пыртöм йылысь помшуöм примитысь меставывса асвеськöдлан органлы муниципальнöй мукöд юкöн мутасын сылы олан жыр сетöм йылысь гижöда сöгласие Коми Республикаса Оланпаслöн 3 статьяса 1-3 пунктъясöн, 2 юкöнлöн 5 пунктöн урчитöм документъяс содтöмöн, гражданинöс шуöны муниципальнöй мукöд юкöн мутасын сылы олан жыр сетöмысь öткажитчысьöн.

Муниципальнöй  мукöд юкöн мутасын сылы олан жыр сетöмысь öткажитчöм оз ло подулöн öтувъя лыддьöгысь сiйöс киритöмлы.

9. Гражданин кö öткажитчö муниципальнöй мукöд юкöн мутасын сылы олан жыр сетöмысь, меставывса асвеськöдлан органсянь пасйöм öткажитчан копияяс босьтан кадпассянь 3 уджалан лунöн Агентство ыстö меставывса асвеськöдлан лöсялана органлы öтувъя лыддьöг серти öчередьын водзö сулалысь гражданин серти извещение.

10. Гражданинсянь гижöда сöгласие да документъяс босьтан кадпассянь 5 уджалан лунöн меставывса асвеськöдлан орган ыстö найöс гражданинлöн учёт делööн муниципальнöй мукöд юкöнлöн меставывса асвеськöдлан органлы.

11.  Муниципальнöй  мукöд юкöнлöн меставывса асвеськöдлан орган гражданинлысь учёт делö, гижöда сöгласие да документъяс босьтан лунсянь 5 уджалан лунöн примитö сылы олан жыр сетöм йылысь помшуöм да пасйöм помшуöмлысь копиясö ыстö лыддьöгö гражданинöс пыртöм йылысь помшуöм примитысь  меставывса асвеськöдлан органлы, а сiдзжö Агентстволы пасйöм помшуöмлысь копия.

